
 

  

Siopau mewn Amgueddfeydd: Creu cynnig manwerthu sy’n addas i 
deuluoedd 
Mae’r wybodaeth hon yn rhoi cipolwg i chi ar y pethau y mae teuluoedd eu heisiau gan 
siopau amgueddfeydd ac awgrymiadau defnyddiol i amgueddfeydd am wneud y gwasanaethau 
hyn yn fwy addas i deuluoedd. 

Crewyd mewn partneriaeth â myfyriwr ar leoliad o Brifysgol Caerlŷr, Beth 
Green 

Mae siopa am gofroddion yn gallu bod yn rhan ganolog o ddiwrnod mewn amgueddfa i 
deuluoedd. Felly, rydym eisiau i amgueddfeydd ystyried anghenion teuluoedd pan maen 
nhw’n cynllunio eu cynigion ar gyfer manwerthu. 

I gefnogi amgueddfeydd i deilwra eu siopau’n well i angenion teuluoedd, aethon ni ati i ofyn i 
deuluoedd am y pethau maen nhw eu hangen. Edrychwyd hefyd ar adborth blaenorol gan 
deuluoedd oedd yn feirniaid ar gyfer y Wobr i Amgueddfeydd sy’n Croesawu Teuluoedd, 
data o ymgynghoriadau blaenorol â theuluoedd ar gyfer ein Maniffesto Kids in Museums, ac 
fe wnaethom ein harolwg ein hunain o deuluoedd a aeth i ymweld ag amgueddfeydd yn haf 
2021.  

Dywedodd bron i ddwy ran o dair o’r teuluoedd a ymatebodd i’n harolwg bod ymweld â 
siop yr amgueddfa’n rhan bwysig o ymweliad ag amgueddfa. Ond, doedd teuluoedd oedd yn 
ymweld ddim bob amser yn teimlo bod amgueddfeydd yn ateb eu gofynion yn dda iawn. 
Dywedodd 76% o’r teuluoedd a arolygwyd gennym mai dim ond weithiau, neu bron byth, yr 
oedden nhw’n gallu fforddio pethau yn y siopau. 

Nod y wybodaeth hon yw rhoi dealltwriaeth i chi am y pethau mae teuluoedd eu heisiau gan 
siopau amgueddfeydd ac awgrymiadau defnyddiol i amgueddfeydd am wneud y gwasanaethau 
hyn yn fwy addas i deuluoedd. Gwyddom nad yw’n hawdd bob amser i wneud newidiadau yn 
y rhan hon o’r amgueddfa, yn enwedig pan fydd darparwyr allanol yn rhedeg y siop. Ond, 
gobeithio y bydd rhywfaint o’r wybodaeth a’r data o’r arolwg yn ddefnyddiol i gychwyn 
sgwrs o leiaf. 

 

Y Cynllun 

Lleoliad y siop 
 
Roedd llawer o deuluoedd yn teimlo bod yr eitemau mewn siopau’n rhy ddrud a doedden nhw ddim 
yn hoffi cael eu gorfodi i gerdded drwy siop i adael amgueddfa. Roedden nhw eisiau i’w hymweliad â 
siop fod yn opsiynol a chael y dewis i beidio mynd i mewn i’r siop pan oedden nhw’n pryderu am 
gost mynd allan am y diwrnod. Yn amlwg, dydy hi ddim bob amser yn bosibl darparu ffordd arall o 
fynd allan heb gerdded drwy eich siop. Os ydych chi mewn sefyllfa fel hyn, ystyriwch ychwanegu’r 
wybodaeth yma i’ch stori weledol a’ch manylion am ymweld i deuluoedd. 

Pellter ac uchder 
 
Roedd teuluoedd hefyd yn teimlo bod siopau yn aml yn orlawn a heb le i gadeiriau gwthio a 
chadeiriau olwyn. Roedden nhw hefyd eisiau i gynhyrchion ar gyfer plant fod ar gael i’r plant gael 

https://kidsinmuseums.org.uk/what-we-do/family-friendly-museum-award/
https://kidsinmuseums.org.uk/what-we-do/manifesto/


 

  

chwilio drwyddyn nhw ar silffoedd is. Er enghraifft, mae gan Amgueddfa Erewash silffoedd is a 
chownter is yn ei siop, yn ogystal â lle i barcio bygis sy’n ei wneud yn haws i blant edrych ar 
gynhyrchion a thalu amdanyn nhw’n annibynnol. 

 
Amrywiaeth o gynhyrchion 

Dyma oedd y cynhyrchion roedd teuluoedd eisiau eu gweld mewn siopau amgueddfeydd: 
 

• Teganau y gallant eu fforddio gydag arian poced, a chofroddion sy’n gysylltiedig â 
chasgliad yr amgueddfa 

• Llyfrau plant 
• Eitemau celf a chrefft 
• Cynhyrchion cynaliadwy a charedig i’r amgylchedd 
• Teganau synhwyraidd 

 
Teganau synhwyraidd 
 
Cyfeiriodd y teuluoedd at y London Transport Museum a’r National History Museum fel 
amgueddfeydd sydd â siopau sy’n cynnig detholiad o deganau da am bris pres poced. Mae teganau 
synhwyraidd yn arbennig o bwysig i deuluoedd SEND. Os oes gennych becynnau cefn synhwyraidd 
yn eich amgueddfa, ystyriwch werthu fersiwn ohonyn nhw yn eich siop. 
 
Cynaliadwyedd 
 
Roedd rhai o ymatebwyr yr arolwg yn mynegi pryderon am faint y plastig mewn cynhyrchion sydd 
wedi eu hanelu at blant mewn siopau amgueddfeydd. Mae gan y siop yn Manchester Museum 
amrywiaeth o eitemau cynaliadwy a masnach deg ac mae llawer o wybodaeth ar gael am fanwerthu 
cynaliadwy i blant a theuluoedd gan Toy and Hobby Association. 
 
Teganau niwtral o ran rhywedd 

Roedd hefyd rai sylwadau yn ein harolwg gan deuluoedd oedd eisiau gweld mwy o deganau niwtral o 
ran rhywedd. Mae gan y sefydliad Let Toys Be Toys amrywiaeth o syniadau am gynhyrchion sydd yn 
amlwg heb eu creu i un rhyw benodol. 
 
Cost 

Yn debyg i’r cynnig mewn caffis amgueddfeydd, roedd teuluoedd yn awyddus i weld eitemau 
fforddiadwy mewn siopau amgueddfeydd. Yr eitemau mwyaf poblogaidd yr oedd teuluoedd eisiau eu 
gweld mewn siopau amgueddfeydd oedd teganau am brisiau arian poced oedd, yn ddelfrydol, wedi eu 
cysylltu â’r amgueddfa yn hytrach na bod yn generig. Y pris yr oedd teuluoedd yn ei nodi amlaf ar 
gyfer teganau arian poced oedd £3 – £5. 
 
Dulliau talu 
 
Mae COVID-19 wedi golygu bod llawer o amgueddfeydd wedi stopio derbyn arian parod yn eu 
siopau a’u caffis. Yn ôl ymchwil a gomisiynwyd gan Fanc Lloegr, dim ond bach yw’r risg o 
drosglwyddo’r firws ar arian papur – tua’r un faint â’r arwynebau y mae llawer o bobl yn eu cyffwrdd 
mewn siop. 

https://www.sensorydirect.com/behaviour/anxiety/fidget
https://www.sensorydirect.com/behaviour/anxiety/fidget
https://www.museum.manchester.ac.uk/visit/shop/
https://www.btha.co.uk/guidance/environmental/
https://www.lettoysbetoys.org.uk/about/
https://www.bankofengland.co.uk/quarterly-bulletin/2020/2020-q4/cash-in-the-time-of-covid


 

  

 
Mae’n debyg y bydd peidio derbyn arian parod yn cael yr effaith fwyaf ar bobl sy’n methu mynd i 
mewn i’w cyfrifon banc neu sy’n anghyfforddus talu gyda cherdyn. Mae gallu defnyddio arian parod yn 
fuddiol i blant hefyd er mwyn iddyn nhw ddysgu i siopa’n annibynnol a dysgu’r sgil o wneud 
mathemateg syml i ganfod faint o newid i’w ddisgwyl. 
 
Ffynonellau gwybodaeth ychwanegol 

• Retail Success Guide – AIM (Cymdeithas Amgueddfeydd Annibynnol) 
• The Retail Toolbox – Datblygiad Amgueddfeydd Gogledd Orllewin Lloegr 
• Effective Retail for Smaller Museums – Datblygiad Amgueddfeydd De Ddwyrain Lloegr 
• Cultural Enterprises Academy – Y Gymdeithas Mentrau Diwylliannol 
• Mystery Shopper: What do children and teenagers think of museums? – Datblygiad 

Amgueddfeydd Dwyrain Canolbarth Lloegr 
 
Daliwch i ddarllen 

Dilynwch y ddolen isod i ddarllen ein gwybodaeth am Gaffis Amgueddfeydd sy’n dod law yn llaw â’r 
arweiniad hwn, ac mae honno wedi ei seilio ar yr un adborth gan deuluoedd. 
 

• Caffis mewn Amgueddfeydd: Creu cynnig arlwyo sy’n addas i deuluoedd 
 
Rhannwch siop eich amgueddfa gyda ni 

Rhowch wybod i ni ar Twitter sut mae siop eich amgueddfa chi’n addas i deuluoedd drwy ateb ein 
neges drydar. 

https://aim-museums.co.uk/updated-retail-success-guide-now-available/
https://museumdevelopmentnorthwest.files.wordpress.com/2012/06/quince-e-publication-15th-apr-compressed.pdf
https://southeastmuseums.org/resource-library/effective-retail-guilfoyle/
https://culturalenterprises.org.uk/academy/
http://mdem.org.uk/mystery-shopper-children-teenagers-think-museums/#.XXF4a3t7nIU
https://kidsinmuseums.org.uk/resources/museum-cafes-creating-a-family-friendly-catering-offer/
https://twitter.com/kidsinmuseums/status/1464163350926053411?s=20
https://twitter.com/kidsinmuseums/status/1464163350926053411?s=20

